
Odgovor o poduzetim aktivnostima po nalazima revizije datim u Izvještaju o finansijskoj reviziji Ureda koordinatora za reformu javne uprave za 2018. godinu

Ured za reviziju institucija BiH je izvršio reviziju finansijskih izvještaja i usklađenosti poslovanja sa odgovarajućim zakonima za 2018. godinu u Uredu koordinatora za reformu javne uprave (u daljem tekstu: Ured koordinatora).

Revizorski tim se osvrnuo i na preporuke revizije date u Izvještaju o reviziji za 2017. godinu, te je s tim u vezi konstatovano sljedeće:

Preporuke čija je realizacija u toku: 

„Provođenjem aktivnosti na usaglašavanju Pravilnika o unutrašnjoj organizaciji Ured se pridržava odredbi zakonskih i podzakonskih akata kojima je propisan postupak izrade i procedure donošenja istog s tim da poslovi još uvijek nisu okončani.“

„Ured je dokumentovao i implementirao proces finansijskog upravljanja i kontrole, međutim zbog odlaska zaposlene koja je bila zadužena za finansijsko upravljanje i kontrolu nisu preduzete aktivnosti za praćenje i procjenjivanje sistema.“

„Nisu se mogle poduzeti dovoljne mjere u cilju povećanja efikasnosti implementacije projekata zbog nastale situacije oko funkcionisanja Fonda tako da je realizacija na pribiližnom nivou kao i prethodne godine.“
Nerealizovane preporuke:

„Iako je Ured poduzimao aktivnosti za prevazilaženje nastalih poteškoća oko nesmetanog funkcionisanja Fonda iste se nisu otklonile niti je nađeno rješenje.“
Preporuke iz Izvještaja o finansijskoj reviziji Ureda koordinatora za 2018. godinu 

Preporuka: 

„Ured je dužan bez odlaganja usaglasiti Prijedlog pravilnika o unutrašnjoj organizaciji sa važećim odlukama Vijeća ministara BiH.“ 

Izvršene radnje po navedenoj preporuci: 

Ured koordinatora je pripremio nacrt Pravilnika o unutrašnjoj organizaciji, a kako je i usmeno informisan revizorski tim prilikom završne revizije za 2018. godinu, planirano je da tehnička pomoć Uredu finansirana iz IPA 2015 pruži stručnu i tehničku pomoć Uredu u cilju pripreme prijedloga Pravilnika. Razlog zbog kojeg je Ured kandidovao ovu aktivnost za tehničku pomoć je specifična uloga i nadležnosti koje ima Ured kao koordinirajuća institucija u procesu reforme javne uprave na sva četiri nivoa vlasti, činjenica da je važeći Pravilnik zastario i opisi poslova ne odgovaraju činjeničnom stanju, te usvajanje novog Strateškog okvira za reformu javne uprave i drugačija postavka reformskih oblasti u istom. U prilog naprijed navedenom je i činjenica da je revizija učinka u svom izvještaju pod nazivom „Aktivnosti institucija BiH u procesu donošenja Pravilnika o unutrašnjoj organizaciji“ kao preporuku institucijama BiH navela sljedeće: „Potrebno je da institucije, prilikom pripreme prijedloga pravilnika o unutrašnjoj organizaciji, izvrše dokumentovane sveobuhvatne analize u skladu sa definisanim načelima efikasne i racionalne unutrašnje organizacije.“ 
Projekat tehničke pomoći zvanično je započeo svoje aktivnosti 9.9.2019. godine, nakon čega slijedi priprema Početnog izvještaja projekta i početak implementacije projektnih aktivnosti. Ured koordinatora za reformu javne uprave će prije upućivanja prijedloga Pravilnika na usvajanje Vijeću ministara BiH pribaviti mišljenja nadležnih institucija. 
                                                         Rukovodilac institucije


 Koordinator za reformu javne uprave
                                                                                                        Doc. dr Dragan Ćuzulan

